
Myutu'ukpu Neky Di'ibu
Peedru Jyaay

1 Yj Peedru, Jesukristu 'yapOstulu, ja'a
njuna'ansm ko tu xykyéxyuts. Nduknigajxtuptsu
tyade neky di'ibatyuty Kkyaj faky'itta ma yu
Israels Naxwifiudue, es tsywunudu oymyaaty ma
yu Naxwifiudu: Pontw, Galasys, Kapadosyu, Asyu
esu Bitifiu. 2 Dios Teety mwin'ijxudu éxtumu
jawyiin tnija'aju es ttuknibujtake. Espiritu
Sante myuk'ajtungyujxm myajpujtdkte  Diosu
jya'ay, esu du'un xymyumudowdut ja Dios es
mwa'atstut mut ja Jesukristu fie'pyfi. Wa'an ja
Dios ni'ige mgunu'xudu es mmo'oyudu ja agujk'ajt
jotkujk'ajtun.

“N'ok'awdajtam ja Dios”

3 N'ok'awdajtum ja Dios, Nindsun'ajtum
Jesukristu Tyeety, di'tbu ta Xytsyojkum es
Xypya''ayo'om es Xyajmi'in Xyajjajtarn jemy
es xytyuk'awijxum ja jiky'ajtun di'ibu winu Xuu
winu tiemps, ja'a ko ja Nindsun'ajtum Jesukristu
]ylkypye]ky jatugok. 4 Paaty udsajtum n'awijx
njujp'ijxem ko Dios xymyo oya'ansm ja kuma'ai
di'ibu pujke'eky ya'ijtypy tsajpotm, di'ibu Kkyaj
mbaat kyutugoy, ni mbaat kya'axuwuge es ni
mbaat kyani'xy éxtumu pujy 0 aay ujtsun. > Ja'a
ko xymyubuktu Dios, yu's mguwa'anudup mut
ja myuk'ajtun maanem Xxy'awixts ja tiempa ma
yu'u dya'ixa'afiuty ja fitsokuan, di'ibu myudajtypy

pujke'eky koonum myinut ja tiempu di'ibu tim
Oknum.

6 Paaty miits mjantsy'it mjantsyxyondu, oyu daa
kanak peky ayo'on jotmay Xxyjapaadaambudu
je'eys waanu tiempwu. 7 Ja'a ko miidsu
mmubujkunuty, de'sn éxtum ja ooru di'ibu
ya'ijxmatsaamp mudu juun es ya'ixut pun oyu
de'sn. Ja mubujkun di'tbe mywmadakypy ko
ya'ijxmatsy, waanua ni'ige tsobaaty kudiinum
ja ooru di'ibu kujx najxp, es du'un miidsudyu
mmubujkunuty ko du'un ya'ijxmatsut, mbaadudup
miidsuty ja muj'ajtun es ja windse'kan es
myajnigajxut oy ko Jesukrista myinut.

8 Oy xykya'ixtu ja Jesukristu, mdsojktup mi-
idsuty ja'a; es oy yu's xXykya'ixts, mmubujktup
miidsuty yu's es mjantsyxyonda'aktue éxtum Kyaj
yajpaaty ja ayuk wi'ix mbaat yajkajxpudsémy,
9 mut ko xyajpudu'uktu ja pujta'aky di'ibu ma ja
mmubujkunuty, ja'a njuna'anum, m'axajudup ja
m'anmuja'ans fitsokun.

10 Yu tyadu nitsokun ja'a di'ibu Diosu
kyugajxputy 'yuxpujkta es tpayo'oydyw, es yu'ujuty
jenands ko Dios mmo'oya'anadu ja kunu'xun.
11 Yu Diosu kyugajxputy jyanijawuyandu na'a
du'unu tyaadu es wi'ixu du'un jyata'an. Es ja Kristu
Jya'ajun yu'u naty ijtp mut yu'ujuty, es tyuknija'aju
es koonum yu Kristu tmumada'agut ja ayo'on
jawyiin es oknum t'axdjut yu myuj'ajtun. 12 Peru
Dios tyuknija'adu ja kyuga]xpaty ko yu tyadu
kajxwijun kyaj myut'yu's'dtte, ja'a es udsajtum
nduk'oy'ajtum. Miidsuty ta xymyadowds tyadu
oybyu ayuk di'ibu tu m'anw'smxudue mut ja

myuk'ajtunu Espiritu Santu di'iba tso'on tsajpotm,
es extu yu dnklusuty jyanijawayandu tyaadu.

Wa'ats njiky'ajtum

13 Paaty, miidsuty nidugékyuty, naybyujta'agudu
wijy es pe'typy, es ya'oyudu yajxonu mjiky'ajtun.
Awixts mut wine mjot ja kunu'xun di'ibu
m'axajuyandup ko Jesukrista myinut jatugok.
14 Extumu u'unk wuna'kuty di'ibu mudoodup,
mumudowdus miidsuty yajxén ja Dios. Katu
mjiky'attae mut ja axuk adsojkun di'ibs mmudajttu
ko naty kyajnum xyfijawudu wi'ix ja Dios ttseky
es njiky'ajtum. 15 Jiky'attu wa'ats, ja'a ko Dios
di'ibu tu mwin'ijxudu, wa'adsu'ys; 16 tyaadu du'un
kyajxypy ja Dios ma jyaaybyajtun: “M'ittup
miidsuty wa'ats, mut kots uj nwa'adsuty.”

17Ja'a ko xyTyeety'attu ja Dios, di'ibu pyaye'epy
nidu'uk nidu'uk, es kyaj wyin'ixy wyingéxyuty,
naam m'akjiky'ajtpnum naxwiifi, m'akjiky'attup
es xymyumudowdut ja Dios, es xywyindsu'ugudut.
18 Mnija'adup éxtum tkubejty tkumudooy ja Dios
es dyajtso'ogut ma tadu axuukpu jiky'ajtun di'ibu
xytyukmunikdkem ja n'aptujk'ajtum.  Pes ja
Dios kyaj tkubejty ja nnitsokun'ajturn mut ja
platu meefi ooru meefi di'ibu najxp; 19 jantsy
tsooxu Dios mgujuuyudu es mnitso'oktut ko
mbojpu tkubejty mudu Jesukristu fe'pyii di'ibu
tyukwindsu'ke éxtum tu'ugu borreegu di'ibu ni
tii tkamudaty ja axuk'ajtun. 20 Jékyup ja Diosu
de'sn ttuknibujtake kyajnumue naty dyajkojy
ja naxwifiudua, per tyam ma tyadu Xuu tiempu
ko yu naxwifiudu kyuxannu, tu kyuxe'eky miits
m'oy'ajtungyujxmuty. 21 Es Jesukristukyujxm

xymyubuktu Dios, di'ibu yajjikypysjka ma 'ye'ky es
tu tmo'oy ni'igu ja muj'ajtun, es du'un nmubujkem
ja Dios es n'ajot'ajtum.

22 Es mut ko ta xymyumudowdu ja tuy'ajtun,
te Xyajwa'atstu m'anmuja'an es mut wine mjot
mnaydsyokadut nixim niyam, éxtum jyawu
mdukka'ax'attu. 23 Pesu myajmiin myajjajtudu
jemy mut yu'ugywjxm ja Diosu 'yayuk di'ibu ijtp
wine Xuuw winu tiempw; Kyaj dys'snuty éxtum ja
jiky'ajtun di'ibu kajxp najxp, di'ibu m'axajudu ko
mmiin mjajtte naxwiifi, 24 mut ko xytyuknija'am
ja Diosu jyaaybyajtun ko jyuna'afi:

Du'un ja ja'ayuty éxtum ja aay ujtsun,

es ja myuj'ajtunuty éxtum ja aay ujtsa pysjysn.
Tutsp ja aay ujts es ja pysjy kya'ay;

25 peru Dios 'yayuk, ijttuup winu Xus winua tiempu.
Esu tyadu ayuk ja'a figajxypy ja nitsokun di'ibu tu
myajtukmudowdu.

2

1 Paaty miidsuty, mastu'uttu tugekyu axuk'ajtun.
Kyaj pén xywyin'sundut. Kate nan nugoobu
je'eya m'akjuna'andue ko xXymyubuktu Dios,
mya'ixudubu du'sn mut ja mgu'um jiky'ajtun, es
katu xyhaywyinnaxujawudu mut tii. Mastu'uttu
tugekyu pi'tskajxy.

2 Extumu maxu'ungu'unguty jantsy tsi'idsaamp,
de'sn miidsaty nandu'sn Xytsyoktut ja Diosu
'yayuk, es du'un xymyuyaak xymyubatut ja Diosu
fiw'a tyu'u es xymyuddtut ja nitsokun, 3 mut ko tu
xyhijdwade ko Nindsun'ajtum jyantsy'oyuty mut
udsajtum.

Du'an ja Krista éxtamu tsaa jiikypya
4 N'okmuwingo onum udsajtum ja Jesus. Yu

naxwifiude ja'ayuty tu 'yuxtijuds, peru Dios

jyantsytsyejpy es tu twin'ixy, es dya]tun éxtumu

tsaa jilkypys ma potsy ujx. 5 Xyajtu'unum

udsajtum nandwe'sn éxtem ja tsaa jiikypyw, di'ibua

muut ja potsy dya]pety ma Dios tsysunuya'ai. Ma

tadu tsunaaydyakn, ja ]esukrlstu tu Xypysjtakam

éxtumu teetytyujkuty, wa'atsja'ay, esnwindsu'kam

ja Dios, es n'awdajtsm mut ja njot'ajtum es

mudu n'anmuja'an'ajtum, es ja Dios 'yaxajup yu

n'awdajtun'ajtum éxtumu windse'kun di'ibu yu'a

tsyejpy. 6 Paadyu Dios jyundfi ma ja jyaaybyajtun:

iIxta! Bj nbyjta'agyuts ma Syon kajpn tu'ugu tsujpu
tsaa ma potsy 4jXx,

di'ibuts 4j tu nwin'ixy.

Di'ibu 'yaxdjudup, ni na'a tkamudatut ja tsoy-
dyu'un.

7 Es mut miidsuty di'ibu myubujktup, tadu tsaa

myudajtypy kajaa ya muj'ajtun; per mut di'ibu kyaj

tmubukty, kyuydyiimbyu tyaadu éxtum jyuna'afi ja

Diosu jyaaybyajtun:

Ja tsaa di'ibu ja pojtspu kyaj ttsojktu,

tu net jya'ty ma ja tujk t'sjx'aty.

8 Es nandu'un yajkuydyufi jatu'uk ma jyuna'afi:

Tyaadu du'un ja tsaa di'ibu yajtukkunajpup es
yajkuday.

Tyukkunajpudup yu'sjuty di'ibu kyaj tkupuktu ja

Diosu 'yayuk, mut ko du'unu dun tu pysjta'agudu

Dios.

9 Peru Dios tu mwin'ixude miidsuty di'ibu

myubujktap, mmuduundup ja Rey éxtumu
teetytyujkuty, wa'ats ja'ayaty miidsaty, ja'ay

di'ibu Dios ja'ay'ajtudup. Yu's mwin'ijxudu es
xykyajxwa'xut ja oybys tuunk di'ibu yu's tu
tpyjta'aky, mut ko mdukniwoodu'udyusty ko
m'ijtta ma ja koots'at, es myajnejxyuty jiky'ajtpu
ma ja jydjunu tsujpu. 10 Tuuyup kyajpu Dios
mja'ay'atuds, per tyam situy yu's mja'ay'ajtudup;
tuuyup kyaju Dios mba''ayoojudu, per tyam tu
mba''ayOowudu.

Ayo'on yajmumada'aky mut ja ma'xtujkun

11 Mugu'ugituty, nmunu'xtaktupts miidsuty,
éxtum jabye'xyjya'ay ma wiink nax wiink
kajpn, kate Xxy'anujx Xxy'a'oogudu di'tbu ja
nini'x kubajk tsyejpy, di'tbu myudsip'ajtypy
ja n'anmuja'an'ajtum. 12 Mudatte oybyus mjot
mwinma'aii mut ja di'ibu kyaj t'ixy'atta Dios,
es du'an yu'ejuty, oy tyam mjaniwa_la_lmbajttubu
nanatakukyajxm éxtumxyup m'axukja'ay'attu,
ylxtup ja oy'ajtun di'ibu miits mduundup, es ko
ja'ay yajpayo'oydyut, net t'awdattut ja Dios.

13 Nindsun'agjtumgysjxm mumudowdu pénuty
yajkutujkp ya naxwiifi, du'un ja yajkutujkpukopk,
mut ko yu's waane kujxm ja kyutujkun, 14 es
pénuty ana'amdup kyutujkun patku'wy, pénuty
kyejxypy es ttukkumudowut di'ibaty axuuk
addtstup es oy tnimadya'agut di'ibaty oy tuundup.
15 Mut ko Dios tsyejpy es miidsuty oy xytyundut,
es du'un xya"amondut di'ibu nanatukukyuwjxm
mniwaambajtudup.

16 Jiky'attu miidsuty éxtumu di'ibu kyaj myuduii
ma wiink ja'ay, es kate mnaybysjta'aguds kujuun
ma ti xytyuna'andut axuuk. Jiky'atte éxtum ja

Diosu myuduumbu. 17 Windsu'ugudu mujpu mut-
skpu. Tsoktu mmumubujkputy. Windsa'ugudu es
awdatta Dios. Muj'ixtu ja yajkutujkpu kopk.

18 Miidsuty di'ibu muduundup, windsu'ugudu
mwindsén mwindaj es mumudowds, Kyaj
jya'ayuty je'eya di'ibu oyjya'aysty, nands'sn
di'ibu ana'amp muk. 19 Ja'a du'un oy ko
xymyumada'akts ko nanugoobu mya''ayOowuds,
ja'agysjxm ko xyfijdwade ko Dios 'yijxypy.
20 Per pun miits mduunduep ti oynua'unun
axuuk, es mut ja ma'xtujkun xymyumada'aky
ko mdukkumudoyuty, ¢ti  oy'ajtune dunu
taadu? Per pun m'ayoodup mut ko ti oy tu
xytyufi, es mmumadaktup mut ja ma'xtujkun,
tyaadue de'snue Dios 'yoyjya'ap. 21 Paadyu
Dios xywyo'om es du'sn nma'xtujkem, ja'a
ko Kriste 'vayooy mut udsajtemgywjxm, es
xXymyo'oysm tu'uge ijxpajtun es nbadu'unum
yu'u. 22 Jesukrista kyaj pyekytyuufi es ni
na'a tkawin's'sfi pén. 23 Ko pén wi'ixaty
'yvanmaays, Kyaj wi'ixaty 'yadsoojumbijty;
ko tsyaatsytyuunuds, kyaj t'adsu'kuds, je'eyu
ttukkudujku ja Dios, di'ibu pyaye'epy mut ja
tuy'ajtun. 24 Krista ja nbojpu'ajtum myunujx ma
fini'x kruuzkujxm. Dua'un ttuufl es n'ijtum éxtumu
o'kpu ko nbekytyuna'anum es njiky'ajtum éxtum
pyaadyusty, es du'snu Kriste 'yo'kangyujxm o0j
nwatsam ma ja nbojpu'ajtum, es tyam njiky'ajtam
tuy'ajtan  muut, éxtumua Dios dyajnigutuks.
25 Tuuyup du'sn miits m'ijttu éxtum ja borreegu
di'ibu tu 'yuxyo'oy, perus te mjumbitte ma Kristw,
di'ibus mgwentu'ajtudup éxtum tu'uge borreegu

kwentu'ajtpus.

3

Wi'ix jyiky'dttut ja kasaaduty

I Nandu'un miidsuty kasaadu toxytyujkuty, nay-
dyukkudékede ja miia'ay, es du'sn, oy miia'ay
tkamubuktu ja Diosu 'yvayuk, mduk'axajudup ja
Jesukristu kyaj ja'agyujxm ko wi'ix xy'anuumuds,
Zja'a du'un ko t'ixtut ko miits xyjiky'attu wa'atspu
jiky'ajtun es windsu'kun muut. 3 Nayya'oy nayya-
jpaadudu. Kyajts yu's n'andijy es xymyumay
xymyudajtut ja mwit mgu'uge jantsy oybyws, 0
wi'ixu mwaay mgubajkkujxy xyajtsujtékudut, o
wi'ix ja mnini'x oy kyuxu'ugut mudu ooru. 4 ]Ja
tsuj'ajtun di'ibu kyaj fiaxy es ni'igu tsobatp Dios
wyindum, ja'a yu's ko ja'ay oyjyot oywyinma'ani
tmudattu es jyiky'atta yuunk naxypys. > Pes du'un
Nayya'ijtudu tsuj ja wa'atspua toxytywjk jékyup,
wyindsu'kudu ja Dios es flaydyukkudujkudu ja fia'ay.
6 Du'unu Saary, yu Abraanu fiudo'oxy, tmumudooy
ja Abraan, es ttijy “nwindsén”. Miits mja'ttup
du'un éxtumu Saaru pun mduundup ja oybyu es
kyaj ti xytsyu'ugudut.

7 Es nandu'un miidsuty kasaadu yedyujkuty,
muma'xtukts mnudo'oxyuty. Windsu'ugu éxtum
yu'u pyaadyuty. Kyaj jye'eyuty mut ko toxytyujkuty
'yamaayuty, per mut ko nandu'un tmudatts mut
miidsuty ja jiky'ajtun di'iba t« mmo'oyuds ja Dios
mut ja Kys'amdsojkun. Tundu du'un, es net kudiibu
ni tii mga''adsipudut ko mgajxta'aktut.

Di'ibw ayoodup ko ttundu ja oybyw

8 Di'ibuts uj tu njatuk'uxpuka'andu nidugekyu
miidsuty di'ibu myubujktup ja Krista, yu's tyaadu:
Itte ti'igys, naymyuma'xtukeds nixim niyam,
naydsyOkude nixim niyam muat wine mjot,
pa'ayowds ja'ay, es tuda'aky'dtts. 9 Ni na'a
xykyayajjumbittut axuuk ko pén axuuk mdunudut,
es ni xykya'oojumbittut ko pdn m'oojudut. Nik
ni'ige kunu'xts, mut ko Dios mwoojudu es
xy'axdjudut yu kunu'xun. 10 Extum jyuna'afl ja
Diosu jyaaybyajtun:

Di'ibu tsyejpy jyiky'ata'an oy es jeky,

kyaj 'vanda'agut es kyaj axuk kajxy tkajxut;

11 kyaj t'oktuunnut ja axuk'ajtun; ja'a tydnup ja
oybyu,

'yuxta'ayup ja ti'igyu'at, es kyaj jyiky'atut tsipoty.

12 Mut ko Dios tam kywentu'dtyuty ja ja'ay di'ibu
jiky'ajtp tuy'ajtun muut,

es myudo'oxuty ja kyajxtakun,

per myudsip'ajtypy di'ibu axuuk adatstup.

13 Pun amumdu'uk jot miidsuty du'ufilum
xytyundu oy tugékyuty, ¢pén axuuk mdunudup?
14 Per pun m'ayoodup mut ko mjiky'atta wa'ats,
Dios mgunu'xanudup. Katae pén xytsyu'ugudu
es kata mmay mdajta. 15 Muat wine mjot
awdatte Kristu éxtumus mWindséan.  Du'ufium
jejp'ixy mnayya'itudut es xy'adsOwdut punaty
myajtuujudup ti ko Xymyubuktu Dios, es ti m'awijx
mjujp'ijxtup. 16 Mudatts ja mjot mwinma'afi
wa'ats, es du'un ko pén mniwaambatudut
nanatuke mut ko miits m'uxpujkpu'atyuty ja Kristy,
yu'yjuty ka'um wa'umda'aydyup tsoydyu'un muut.
17 Es pun du'unu Dios ttseky es m'aydwdut, ni'igu
'yoyuty m'ayowdut ko mjiky'attu wa'ats, es kyaj

m'ayowdut mut ja teydyu'unun ko mjiky'attu
axuuk.

18 Mut ko Kristu, oy ni ti peky tkatuufi, tugok
je'eys mut wine Xuuw winu tiempu 'ye'ky ma
jyapate n'o'kum udsajtum pekyjya'ayuty, es
thyukniwétsam ja nbojpu'ajtum es Xyajnujxam
wa'ats Dios wyindum. Oj 'yeeky ja Jesusu fiini'X,
per Espmtu Santukysjxm ]ylkypye]ky 19 Mudwu
'yanmuja'an oj fejxy ma ja anmuja'anuty di'ibu
tsimy ijttup, es jap oj tkajxwa'xy ja Diosu 'yayuk,
20 ja anmuja'an di'ibu kyaj tmumudoods ko
Dios jya"awijxude ma'xtujkun muut esxyup
jyodumbijtts maanum ja No'ee naty dya'oys ja
arks, ma oj je'eyu niduktujk ja ja'ay tsyo'oktu ko
jaayo'onduu myiifl. >1Ja tads nuw, du'en ja'a tpaty
éxtumu nabajtun di'ibu xyajnitsokum. Ja nabajtun
kya] yu'ujuty es naugya]xm ja nini'x Wya 'atsut,
ja'a du'un esu ja'ay jyot wyinma'afi wa'ats 'yittut
Dios wyindum. Ja nubajtungysjxm nnitsokem
ja'agyujxm ko Jesukristu jyikypyeky ma 'ye'ky,
22 di'ibu patujku tsajpotm es tyam 'yity aga'afidsyoo
ma Dios, es oytyim di'ibu anklusuty es oytyim
di'ibuty ja kyutujkunuty tmumudowdu ja Jesus.

4

Naybyudujkum nixim niyam

1 Es du'un éxtum 'yayooy ja Kristu ya naxwiifi,
nandu'sn miits mudatte ja winma'afl éxtum ko
'yayooy, ja'a ko di'ibu du'un tu 'yayoy ma fiini'x
kyubajk, tu tmastutta'ay ja pyeky 2 es jyiky'atut
éxtum ja Dios ttseky mabaadu jyiky'ajtun, es kyaj
éxtumu fini'x kyubajk ttseky. 3 Tsya'a nadua'un ko

mjiky'ajttu éxtum jyiky'atts panuty Kyaj tmudundu
Dios, mjiky'ajtte éxtumn mnini'x mgubajk
ttsojkts, m'adsojktup tii, ami'ikyjya'ay m'ijtts,
je'eys mgaxuty, es m'awdajtta ja agojwinnax.
4 Di'ibu ijty mmugu'uk'ajttup ma tyadu axuukpu
jiky'ajtun, de'wfiz tyam wys'smudya'aydyu
mut ko kyaj ja'a muut Xyfakypyanujxte ko Kyaj
nayij]letS’dmbltHdbl, es mduk'ak'atudu. > Per
Va u]uty myugwentu'ajtypy ja Dios, mut ko Dios
pyayo'oyaampy di'ibu jiky'ajttup es di'ibu o'ktu.
6 Paaty oj yajkajxwa'xy ja oybyu ayuk nandu'un
ma di'ibaty o'kty, es oy yajtuydyunds mudu o'kuen
ma fini'x tmudajtte, du'un jyiky'attut ja jya'ajun
mudu Dios.

7 Tuw Wyingonf esu ja'ay yajpayo'oydyst. Paaty
miits ittu tuda'aky, wijy es mgajxta'aktut. 8 Paaty
wa'an t'ity nan ni'ige tsojkun ma miidsuty,
mut ko ma ja'ay haydsyOkudu, may ja peky
fNaydyuknima'xuda. 9 Es naymyo'oyudu nixim
niyam yu jajttakn esu ka'ay ukan mut winu mjot.
10 Naybyudékudu nixim niyam éxtum ja Dios tu
mmo'oyudu nidu'ugatyuty ja madakuen. Yajtundu
yajxon ja kanak pekypys madakun di'ibu Dios tu
mmo'oyudu. 11 Ko pén tkajxwijut ja myugu'uk,
wa'an t'anuuemu éxtum ja Dios tu tyuk'uxpékyuty.
Es ko pén ttukpuduke tii ja myugu'uk, wa'an
ttufi mut ja muk'ajtun di'ibu Dios tu myo'oyuty,
es du'unu Dios awdaty 'yitut Jesukristukywjxm
ma tugekywu di'ibu ijtp. Wa'anu Dios tmudaty ja
muj'ajtun wine Xues wine tiempu. Wa'an du'unuty.

'Yayowdu pinudyu Kristu myubujktap

12 Mugu'ugituty, katu du'ufie mwu'umudu
mut ja muk ayo'on di'tbs myajnajxtap. Katu
xywyinmaydys es kyaj du'un jyatut di'ibaty
myubujktup ja Kristu. 13 Ni'igu mxonda'aktut, mut
ko pun de'sn miits xytyukmuktu ja Jesukristu
'yvayo'on, nandu'un xytyukmuktut ni'ige ja
xondakun ko naty myifi jatugok. 14 Es pun ja
ja'ayuty mduunudup axeuk mut ko xypyanujxtu
Jesukrists, xonda'akts, mut ko 'yity ma
miidsuty ja Diosu Jya'ajun di'ibu ni'ige muj'ajtun
myudajtypy. 15 Per ko m'ay6wdut miidsuty,
kyaj mut ko myajja'ay'ookts, 0 mmaatsts, o
m'axukja'ay'atts, 0 m'abi'ts'atts, o mut ko oytyiity
xytyuktikudu di'ibu kyaj mbaadudu. 16 Mut ko
pun m'ayoodup ko Kristu mja'ay'atuds, kyaj tyadu
tsyoydyu'unuty; ni'ige xy'awdattut ja Dios mut ko
miits mja'ay'atudu Kristu.

17 Mut ko tu tpaaty ja tiempu ma Dios
tpayo'oya'aii ja jya'ayuty; es pun tsondakp ja
Diosu pyayo'oyun mut udsajtum, tuy'ajtuna's Ko
'yvakjata'andu di'ibaty kyaj tkupuktus ja oybywu
ayuk di'ibu Dios kyajx. 18 Yu's dunu tyaadu di'ibu
'vandijpy ja Diosu jyaaybyajtun ma jyuna'afi:
“Pun tsip es fitso'ogut ja ja'ay di'ibu jiky'ajtp
tuy'ajtun muut, ¢ti jatdnudup ja pekyjya'ay es
pénuty kyawindsu'kudup ja Dios?” 19 Paaty
pen yu's tsyojkun'ajtypy ja Dios es n'ayo'om,
n'okjiky'ajtam yajxon, éxtum dyajnigutuks ja Dios
di'ibu xyajkojum es kyuydyiimpy di'ibu kyajxypy.

S

Wi'ix yajkajxwijta ja mubujkputujk

1 Nmunu'xtaktupts ja mujja'aydysjkety ma
mnaymyukude. Pes 4 nandu'un mu]]a ay
éxtum miidsuty. Taptsa naty 4 n'ixy ja
Kristu ko 'yayooy ma ja kruuz es 'ye'ky, es
4 nande'sn ndukmukaambyuts mut miidsuty
ja muj'ajtun  di'ibu  Oknum niguxu'ugaamp.
2 Paaty nmunu'xta'aktu, ko éxtum ja borreegu
kwentu'ajtpa dyajju'xe'eky yajxon ja byorreeguty,
nandu'sn miits xykywentu'dttut yu ja'ayusty
di'ibu Dios tu mdukkudékudu. Tundu du'un
xonda'aky'aa xonda'akyjyot, éxtumu Dios
ttseky, es kyaj mut ko te myajtuk'ana'amdu
o0 mut ko mmeefi'ook'attu. 3 Katu je'eyu
xy'ana'ama'ande ja ja'ayuty di'ibu Dios tu
mmo'oyuty es xykywentw'attut, ni'ige yajxon
m'ittut mut yu'vjuty éxtumu ijxpajtun. 4 Mut ko
du'un xykyuydyundut, es ko myinut ja Borreegu
Kwentu'ajtppg Wyindsén, ja'a njuna'ansm
Nindsun'ajtum Jesukrists, mmay'atanudup. Per
kyaj mmo'oya'anudu ja ujts aaygyoronu éxtum
di'ibu ya naxwiiii naymyooyudup ja ja'ayuty ko
gyanaratta ma pyuyu'kkijxyudu. Tyadu koronu
pojunu fii'xta'ay. Peru di'ibu Dios xymyo'oyum,
ijtp winu Xus winu tiempu.

5 Miits  una'ktujkuty, mumudowds  ja
mujja'aydyujkaty; es  nidugekyw  miits
mujja'aydyujkuty es una'ktujkuty, naybyudékudu
nixim niyam mut ja tuda'aky'at, mut ko
Dios myudsip'ajtypy ja di'ibu mujpatup,
per pyudujkaep pénuty yuunk naxypy ja'ay'ajttup.
6 Paaty yuunk naxypyudu Dios wylndum es du'un
ja'tup ja tiempw ma Dios mya'ita'anudu muj.
7 Tukkuduku tugekyu Dios di'ibu mjotmay'ajtypy,

mut ko yw's naydyukjotmaydyuunup mut
miidsuty.

8 Jiky'attu miits tuda'aky es wijy, mut ko yu
mmudsip, ja mujku'ugdpk, du'un jyadity éxtum ja
kaa myu'uy mut ja yuu es t'uxta'ay ti 'yoKju'xup.
9 Tukmumada'akts ja mujku'ugdépk ja'agysjxm
ko xymyubuktu Dios, ja'a ko xyfijdwudu ko du'un
'yvayoodup ja mmumubujkputy oytyim maaty.
10 Paaty ko naty miidsuty tu m'ok'ayowds waanu,
Dios nujX mjujwijtsumbitudue 0oy, mywj mydyut
ja mmubujkunuty, es oy xyfhijdwuadut ko Dios
mdsOkudu. Yu Dios xykyunu'xum muj wiin kajaa,
es xywyo'om es ti'igys n'ijtum mudu Jesukrista ma
myuj'ajtun winue Xuw winu tiempu. 11 Myudajtypy
yu Dios ja muj'ajtun wine Xus winu tiempu. Wa'an
du'unuty.

Kajxpo'xun

12 Ma tyadu neky tu nnijdyadu miidsuty,
nyajtufiuts ja Silvanu éxtumu uskribaan,
nmumubujkpu'ajtum es nmugu'uk'ajtum di'ibu
oy tmuduil ja Nindsun'ajtum. Tu nnijayudu tuk
aa majtsk aa es mjotkujk'attut, es n'anvumudu
ko di'ibu nduknija'ayudup, ja'a du'un ja Diosu
myay'ajtunu tuy'ajtunbuy, es ko du'un mjiky'attut.

13 Es éxtum ja Dios ta mwin'ixudu miidsuty,
nandu'un te yajwin'ixtu yu mmumubujkputy
di'ibu naymyujkudup Babilofiu.  Nidugékyuty
yu'vjuty mduknigdxudu Dioskajxy. Esu Markus
di'ibuts nja'ap éxtumdsa n'u'ungun, nandus'vn
mduknigdxudu Dioskajxy. 14 Naygyajxpo'xudu
nixim niyam es naymyundnuda éxtum
tukka'axpun. Wa'an ja Dios mmo'oyudu

jotkujk'ajtun  miidsuty  di'ibu  Jesukristu
jya'ay'ajttup.



xvi

Ja jembyu kajxy'atypyu mudu
Jesukristukyujxm: El Nuevo Testamento de
nuestro Seiior Jesucristo en el mixe de
Juquila
New Testament in Mixe, Juquila (MX:mxq:Mixe,

Juquila)

copyright © 2009 Wycliffe Bible Translators, Inc.

Language: Mixe, Juquila

Translation by: Wycliffe Bible Translators, Inc.

Mixe, Juquila [mxq], Mexico
Copyright Information

© 2009, Wycliffe Bible Translators, Inc.
This translation text is made available to you under the terms of the
Creative Commons License: Attribution-Noncommercial-No Derivative
Works. (http:// creativecommons.org/licenses/by-nc-nd/3.0/) In addition,
you have permission to port the text to different file formats, as long as you
do not change any of the text or punctuation of the Bible.
You may share, copy, distribute, transmit, and extract portions or quo-
tations from this work, provided that you include the above copyright
information:

You must give Attribution to the work.

You do not sell this work for a profit.

You do not make any derivative works that change any of the actual

words or punctuation of the Scriptures.

Permissions beyond the scope of thislicense may be available if you contact
us with your request.
The New Testament

in Mixe, Juquila

© 2009, Wycliffe Bible Translators, Inc.

This translation is made available to you under the terms of the Creative
Commons Attribution-Noncommercial-No Derivatives license 4.0.
You may share and redistribute this Bible translation or extracts from it in
any format, provided that:

You include the above copyright and source information.

You do not sell this work for a profit.

You do not change any of the words or punctuation of the Scriptures.


http://www.wycliffe.org
http://www.ethnologue.org/language/mxq
http://creativecommons.org/licenses/by-nc-nd/3.0/
http://creativecommons.org/licenses/by-nc-nd/4.0/
http://creativecommons.org/licenses/by-nc-nd/4.0/

xXvii

Pictures included with Scriptures and other documents on this site are
licensed just for use with those Scriptures and documents. For other uses,
please contact the respective copyright owners.

2014-04-30

PDF generated using Haiola and XeLaTeX on 11 Nov 2022 from source files
dated 29 Jan 2022
0c492fbf-e19b-577-b2cc-07da5aab0305



	1 PEEDRɄ

